
	XIII. Excretiones non multitudine sunt aestimandae; sed si talia excernantur qualia oportet, & aegri facilé tolerant: Atque ubi usque ad animi defectiones expedit ducere, faciendum; si aeger possit tolerare: Ex his iustae quantitatis ratio est ineunda, alioqui aliò conuertere, aut siccare, aut humectare, aut reuellere
	XIIII. Quae enim sicca sunt, erunt calida; humida verò frigida. Quae verò subducendi vim habent, contraria pariunt ut plurimùm
	XV. Atque haec diebus imparibus sursum, si & ipsae periodi atque adeo morbi status huiusmodi sunt ex paroxysmis: sed ut plurimùm quae paribus diebus mouentur, fiunt deorsum; sic enim quae sponte fiunt sursùm, imparibus; deorsùm verò paribus adjumentum afferunt, nisi ipsae periodi accessiones diebus paribus afferant; nam in eiusmodi, tum in paribus sursum, in imparibus verò deorsum: sed eiusmodi status rarò accidunt, ac fere eiusmodi ut sinistri sint magis, quàm secundi iudicij
	XVI. Quinetiam quae tempore longiùs progressa, necessariò sunt eiusmodi ut ad decimumtertium diem, aut decimamquartam periodum perueniant, ut fiat decimatertiana, aut decimaquartana; ac decimotertio die motus fit deorsum, decimoquarto verò sursum; nam ad iudicandi vim ita confert
	XVII. Tum quae in vigesimum morbi diem cadunt, nisi quòd quaecumque viam affectant deorsum, maxima ex parte purgare oportet; sed haec molienda non sunt, cùm in procinctu est crisis, sed ultra; nam in morbis acutis rarò multa ciere oportet; contrà in febribus laboriosis totum
	XVIII. In febribus laboriosis in articulos & ad maxillas potissimùm abscessus fiunt, propter vicina cuiùsque doloris loca, quamuis fere sursum. Quod si lentus morbus ac deorsum viam affectet, infernè fiunt abscessus: Ac maximè pedes calidi inclinationem deorsum fieri significant, frigidi sursum: At quibus à morbo defunctis statim laborant pedibus aut manibus, in his abscessus fiunt
	XIX. Quinetiam si parte aliqua laborarit, aut lassitudine fractus fuerit, priusquam aegrotare coeperit, eò loci se morbus obfirmat, cuiusmodi illud fuit, quod animaduertimus Perinthi, tussiculosis & anginâ correptis; Etenim tusses abscessus faciunt eiusmodi fere, quales à febribus excitantur. Eadem ratione idem contingit ab humoribus aut colliquatione, & animi affectionibus
	XX/ Maximé in hoc debet esse Medicus exercitatus, ut intelligat quibus anni temporibus humores efflorescant; tum cuiusmodi morbos in singulis pariant, necnon quae quibusque morbis affectiones inesse videantur
	XXI. Tum autem corpus aliud atque aliud, in quem morbum communis & propriae cuiusque natura sit procliuis, exempli causâ, quid lien intumescens efficiat; horum enim sané natura & colores fiunt deteriores, & corpora intumescunt. Tum si quid cuiusmodi fuerit, exercitatum in his esse oportet    
	XXII. Animi impotentia potionis & cibi, somni, vigiliarum, aut propter studia quaedam, ut tesserarum, aut bonarum artium, aut necessitatis causâ, studium pertinax, & quarum rerum ordinatum, aut ordinis expers
	XXIII. Mutationes ex quibus in quae / XXIV. Ex moribus, animi industria & alacritus, aut quaerendo, inuestigando, cogitando, aut videndo, aut dicendo, aut si quid aliud; ut tristitiae, irae memores, cupiditates, quae aut fato, aut casu incidunt
	XXV. Angustiae animi, item quae aut ad aspectum, aut ad auditum referuntur, qualia sunt corpora: ut molarum atritu dentes obstupescunt; & qui per loca caua progreditur artubus contremiscit; ut cùm aliquid, quod ex usu est, tollendum est, manus contremiscunt; serpens ex improuiso visus pallorem induxit
	XXVI. Timores, verecundia, tristitia, metus, moeror, voluptas, ira & caetera eiusmodi. Quae pars cuique corporis actioni est consecrata, his morem gerunt, inde sudores, cordis palpitatio, & quae sunt eiusmodi facultatum symptomata
	XXVII. Quae extrinsecus admouentur & accidunt, aut bonis, aut malis nos augent; perunctio, perfusio, litus, cataplasmatum usus, lanarum ligaturae, & rerum eiusmodi. Quae intus sunt ijs quae admouentur consentiunt, non solùm quemadmodum ea quae foris sunt, ijs quae intro feruntur: Cubile ex oesippo, &, quod nomen à Rege habent, cuminum regium videntibus, olfacientibus, quae ex capite educunt, sermones, vox, & quae eiusmodi perturbationem afferunt
	XXVIII. Mammae, genitura, uterus; signa sunt & argumenta, tum in aetatum mutatione, & in suffocationibus uterinis, in tussibus, abscessus in testiculos oborti
	XXIX. Ut arboribus terra, sic in animalibus aluus succum alibilem suppeditat, & calefacit & refrigerat; refrigerat quidem plena vacuando, calefacit alibili succo abundans; & ut terra stercorata hyeme calida, sic & aluus. Ac arbores tenui sunt cortice & sicco, intus verò carne sicca sana, putredinis expertes diuturnae
	XXX. Inter animalia, verbi gratia, testudines, & quicquid eiusmodi est naturâ praeditum, aetatibus, tempestatibus, annis sunt similia sui animantia, nec atteruntur mediocri rerum conuenientium usu. Atque ut hydria recens humores transmittit, inueterata continet; sic & venter transmittit alimentum, & materiam continet ut vas
	Libri huius pars tertia. In qua de morbis, & eorum causis agitur. I. Iam verò, quod ad morborum species & differentias attinet, alij sunt congeneres, & ij interrogando cognosci possunt: Et qui à regione principia causàsque ducunt, cuiusmodi pluribus familiares, & id multi norunt: Alij ex peculiari cuiusque corporis natura, & humoris conditione, atque diaeta: Et ex nouorum temprum nouo statu, aut à temporibus anni
	II. Ut autem regiones ad tempora a malé sunt affectae, eiusmodi morbos pariunt: Exempli gratiâ, inaequalis calor aut frigus eiusdem diei autumnales procreat morbos in unaquaque regione; eodem modo de aliorum temporum tempestatibus iudicandum
	III. Tamen existunt, a coenosis vaporibus atque palustribus & ex aquis, lithiases & splenicae affectiones: aliae verò ex ventis bonis & malis
	IIII. In uniuersum autem temporum naturam referunt, ipsàque ex ijs morborum ideis descriptio seu historia. Etenim si tempestates opportuné, & suo quaeque ordine fiant, efficiunt morbos secundi iudicij: ipsi verò temporum vernaculi morbi pro se quisque speciem & historiam sui indicat
	V. At si qua temporis mutatio fiat & à naturali statu defectio, similes aut dissimiles erunt morbi, cuiusmodi in ea inciderint. Si autem cursum suum similiter perpetuent tempora, eiusmodi pariunt morbos, in eandem inclinationem adducunt, ut icterum autumnalem
	VI. Nam caloris & frigoris mutua vicissitudo est; ut si aestas biliosa fuerit, & bilis adaucta suppressa fuerit, eius suffusione fit icterus, & lienis tumores
	VII. Quinetiam si ver ita sit constitutum; & vere etiam fiunt morbi regij: nam ille motus proximé ad illud tempus accedit, iuxta anni speciem
	VIII. Contrà si aestas vernis tempestatibus affecta, sudores in febribus copiosos expectare oportet, ac bene morati sunt morbi, nec peracuti, nec linguis peraridi
	IX. Si autem ver hybernum fuerit, nouissimàque hyems viguerit, morbi incident hyemales cum tussi coniuncti & peripneumonici, aut etiam anginosi: & autumno quoque ipso, si quidem non conuenienter, sed repente, & magna vi tempestates inducat hybernas, non semper nec continenter suae naturae congeneres facit morbos, quòd tempestiué non venerit, sed inaequalis existat
	X. Unde fit ut anni tempora sint malé morata & sinistri iudicij, & sine ordine, sic & morbi existunt, si anticipauerint, aut ante tempus excretionem moliantur, aut si quid reliquiarum supersit
	XI. Nam tempestates morborum recidiuas afferunt, & sunt earum conseruatrices, quemadmodum fuerant effectrices / XII. Quae cum ita sint; in eam curam incumbere debet Medicus, ut intelligat qualiter affecta corpora anni septem partes, earùmque septem tempestates excipiant
	XIII. Austrina tempestas auditui grauis, caliginosa, capitis grauitatem, toti corpori lentitudinem affert & resolutionem; cùm haec austrina tempestas diu multùmque coeli potens fuerit, huiusmodi symptomata in morbis perpetiuntur ulcera glabra, maximé verò in ore, & pudendis, & aliis partibus
	XIIII. Si verò aquilonia tempestas ingruat, tusses, faucium inflammationes, alui adstrictiones, difficultates meiendi, horrores, dolores laterum & pectoris ipsius. Itaque cum aquilo diu multùmque potens coeli fuerit, huiusmodi fere morbos expectare oportet
	XV. Si talem habeat statum, cum squaloribus febres ardentes, ut plurimùm sunt coniunctae, & imbribus quoque ipsis febres diuturnae & putres: quibus ex rebus varia qualitate affectis nimietates inciderint, & ut affecta corpora exceperint ab alio tempore
	XVI. Ac pro ut huiusmodi aut illiusmodi humoris coprus dominatu tenetur, existunt siccitates austrinae ut aquiloniae; sic quoque & eodem modo & alia quoque differunt: atque illud quidem magnum & commemorabile: alius enim alio tempore, & regione magnus: Etenim aestas bilis procreatrix, ver sanguinis, ac caetera suo quaeque modo se habent
	XVII. Mutationes omnes repentinae, vehementes, & diuturnae pariunt morbos, ac illae praesertim quae sunt insignes. Ac in temporibus anni insignes mutationes, & rerum omnium caeterarum: quae vicissim ac paulatim securissimae, & ut ipsae diaetae: ac frigoris & caloris potissimùm amica vicissitudo esse debet, & aetates quarum vicissitudinaria mutatio est
	XVIII. At hominum naturae, quòd ad anni tempora, aliae ad aestatem, aliae ad hyemem bene aut malè constitutae sunt; aliae ad regiones, & aetates, & ad diaetas, atque ad aliorum morborum status; aliae ad alias regiones, aetates bene aut malè constitutae; atque aetates ipsae bene aut malè constiutae ad tempora, & regiones & diaetas, ad morborum status; & in temporibus diaeta, cibi aut potiones pro ut illae fuerint, quòd hyems sit ignaua, & otio abundans, & quae ingeruntur naturâ & arte simplicia cocta, magnum certè illud
	XIX. Nouissima verò pars aestatis laboriosa est, insolationes, frequens potus, sine ordine cibi, arborum baccae, ut ex anni temporibus morborum rationem quis possit colligere
	XX. Licet etiam è morbis praesentire futuras tempestates, aquas, ventos, siccitates, ut tempestates aquilonias & austrinas: integrum est enim ei, qui in hoc genere fuerit exercitatus, unde earum rerum sit ineunda ratio; ut existunt quaedam leprae & articulorum dolores: Quinetiam & ex pluuijs quae sunt eiusmodi ut tertio quòque die fundantur ab aethere, aut aliis interuallis, quaeque continenter fluunt: Ac ventorum alij diuturni, diùque terras perflant, alij contrario flatu pugnant, alij breuioribus interuallis: atque tempestates definitis anni temporibus proportione respondent
	XXI. Sed haec breuiùs, nam si maiori ex parte eiusmodi fuerit annus: ut qualem statum inire coepit, obtineat; ut plurimùm morbi existent huiusmodi; & quanta erit vis earum tempestatum, tanta quoque & morborum magnitudo & frequentia, ac longissimi spatium temporis
	XXII. Ex primis aquis, cùm ex diuturno squalore futurae sunt pluuiae, licet de hydropibus multa praedicere, & quoties alia signa apparent, cùm aer ventis placidus in mutatione repentina. Ergò colligendum est qui morbi, quibus in aquis aut ventis, significentur; & audiendus est qui perspectum habuerit, quòd exacta eiusmodi, aut illiusmodi hyeme talis aestas, aut ver futurum sit
	Libri huius pas quarta. I. Quae cum ita sint; Colores non sunt eiusmodi semper omnibus temporibus, atque tempestatibus, nec aquilonijs, nec austrinis, sic nec aetatibus ijdem sunt colores: nec si idem ipse sibi conferatur idem est, nec comparatus cum altero; propterea coloris ineunda ratio, & considerandum; Ex quibus intelligimus quae adsunt, quaeque suo statu manent colore & modo
	II. Qui gabent haemorrhoidas nec pleuritide, aut inflammatione pulmonis, nec ulcerte depascenti, nec furunculis, nec pustulis nigris corripiuntur, fortè nec etiam leprâ, nec vitiliginibus nigris
	III. Verùm qui intempestiuè curati sunt, frequentibus eiusmodi malis paulò post correpti fuerunt; & quicunque fiunt abscessus, ut fistulae, aliarum affectionum sunt remedia: Et quam vim habent, cùm superuenerint, eas affectiones sistendi; easdem affectiones, cùm praecesserint, cohibent
	IIII. Suspecti loci excepturi labore, aut dolore, aut grauitate, aut quapiam alia re liberant; nam alijs partibus communicatio affectum parit inclinatione & appulsu
	V. Ampliùs si sanguis non fertur, sed secundùm humoris affinitatem eiusmodi expectorant: Atque existunt quibus opportunè sanguis detrahi possit in eiusmodi affectionibus. Sed contrà existunt alij quibus, ut & his, consentaneum non est educere sanguinem
	VI. Haec verò missionem prohibent in ijs qui sanguinem expuunt, anni tempus, pleuritis, bilis
	VII. Quae ad aures oboriuntur, quibuscunque sub crisim oborta nisi suppurauerint, cùm euanuerint recidiuus accedit morbus: ac pro eo, ut solent fieri recidiuae, cùm hic inciderit rursum attolluntur parotides, & manent simili eâdèmque periodo quâ febrium ipsarum recidiuae
	VIII. Quibus spes est abscessum fore in articulis; si urina feratur cruda & alba, crassa, qualis Arthigeni familiaris erat, sic in laboriosis febribus quartum morbi diem agentibus nonnunquam fertur, & uindicat ab abscessu; quòd ad illud urinae profluuium accesserit e naribus fluor sanguinis largior, praeclarè illud faciet
	IX. Et cui intestinum dextrâ infestabatur, superueniente arthritide erat quietior; cùm verò hoc curationem recepit, laboriosior

